
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

 «Հովարդ Կարագյոզյան» բժշկական բարեգործական հասարակական կազմակերպությանը ատամնաբուժական ծառայությունների համար հաշվարկվող արտոնագրային հարկը փոխհատուցման հանգամանքով պայմանավորված անհրաժեշտություն է առաջացել կատարել ՀՀ 2017թ. պետական բյուջեի «Առողջապահություն» բաժնի «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի 8,293.0 հզ դրամի վերաբաշխում: 
2. Ընթացիկ իրավիճակը և խնդիրները. 
«Հովարդ Կարագյոզյան» բժշկական բարեգործական հասարակական կազմակերպության գործունեության հիմնական նպատակն է ծավալել բուժական-բժշկական ատամնաբուժական, ակնաբուժական, սոցիալական բարեգործական և հասարակական գործունեություն: Կազմակերպության կողմից իրականացվող «Երեխաների անվճար բժշկական օգնություն» բարեգործական ծրագիրը ՀՀ կառավարության բարեգործական ծրագրերի համակարգման հանձնաժողովի որոշումներով որակվել է որպես բարեգործական, քանի որ Կազմակերպությունն իր գործունեությունը իրականացնում է բացառապես անվճար և բարեգործական նպատակով: Մասնավորապես, ներկայումս Կազմակերպությունը ունի թվով 20 ատամնաբուժական կաբինետ, որոնք անվճար հիմունքներով մատուցում են ատամնաբուժական, ակնաբուժական ծառայություններ տարեկան կտրվածքով ավելի քան 90000 երեխաներին:  

Կազմակերպությունը պարտավոր է 2018թ. համար ՀՀ պետական բյուջե վճարել 8,293.0 հազ.դրամի չափով արտոնագրային հարկ, որը սույն որոշմամբ նախատեսվում է սուբսիդավորել ՀՀ 2017թ. պետական բյուջեի «Առողջապահություն» բաժնի «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի տնտեսումների հաշվին: 
3. Կարգավորման նպատակը և բնույթը
Սույն որոշումով նախատեսվում է «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի տնտեսումների վերաբաշխման հաշվին 8,293.0 հազ. դրամ գումարը ուղղել «Հովարդ Կարագյոզյան» բժշկական բարեգործական հասարակական կազմակերպության արտոնագրային հարկի փոխհատուցման` սուբսիդավորման միջոցով: 

4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական բաժնի կողմից:
5. Ակնկալվող արդյունքը.
«Հովարդ Կարագյոզյան» բժշկական բարեգործական հասարակական կազմակերպության  գործունեության բնականոն ընթացքի ապահովում: 
